EPIZOD : FATRA

REZIME EPIZOD LA

Zando ankouraje timoun yo netwaye lakou a ki plen
ak fatra. Yo bale fatra yo epi fe plizye pil ak yo: fatra
pou resikle, fatra pou resevi, fatra pou jete ak fatra
pou konpos.

Joji ak de (2) kamarad klas li yo al vizite yon sant
transfomasyon plastik. Pwofesé yo a akonpanye yo.
Yo aprann anpil sou pwosesis pou transfome plastik
an twal, chez, mayo, tenis, ak ot materyel.

POZE TIMOUN OU YO KESYON

Ki sa ki te pase nan Lakou Kajou jodia?

Ki sa ou te pi renmen ?

Ki twa fason ou aprann ou ka jere fatra ?

Ki jan ou panse ou ka ede kominote w rete pwop ?

FE AKTIVITE AK TIMOUN OU YO

1. Redui, Resevi, Resikle fatra

Objektif : Timoun nan ap kapab idantifye fatra yo
ka redui, resévi ak resikle.

Materyel : Tablo, lakre (oubyen make)
Dire : 20 minit
Etap 1 : Desinen yon gwo poubel sou tablo a.

Etap 2 : Fe yon tablo ak twa kolon pou twafason
yo jere fatra yo: Redui, Resévi, Resikle.

Etap 3 : Fe klas la fe 2 gwo gwoup.

Etap 4 : Mande premye gwoup la jwenn non kek
fatra yo konn jwenn nan poubel. Ekri non sa yo
nan poubél sou tablo a.

Etap 5 : Pou chak non fatra timoun yo premye
gwoup la jwenn, lot gwoup la ap di ki sa yo ka fe
ave | (Redui, Resévi, Resikle) epi bay yon egzanp
lé sa posib.

Men yon lide : Bidon dlo. Yo ka resévi ak |i pou
mete dlo/ Yo ka resikle | pou fé mayo.

2. Rakonte istwa

Objektif : Timoun nan ak kapab rakonte yon
istwa angajan ki lye ak jesyon fatra.

Materyeél : Gwo fey blan, kreyon
Dire : 20 minit

Etap 1 : Mande timoun yo fé gwoup 3.
Etap 2 : Bay chak gwoup 2 gwo fey blanch.

Etap 3 : Mande yo fe desen yon zon ki nan yon
premye tan sal, ak yon 10t desen kote zon nan vin
pwop.

(Chak desen sou yon fey blanch.)

Etap 4 : Mande yo rakonte yon istwa sou zon yo
desinen an, koman li te fe sal e sa k fe li rive vin
pwop konsa.

3. Konstwi ti machin

Objektif : Timoun nan ap kapab resevi ak boutey
plastik pou konstwi yon ti machin jwet.

Materyel : 1 Boutey plastik, 4 bouchon boutey, 2
ti fé séso menm longe, tep, sizo, fisel, segman
dokimante epizod Pwosesis

Dire : 25-30 minit

Etap 1 : Mande timoun yo vin ak materyéel yo
lavey. (boutey plastik vid, 4 bouchon, fisél, fil fe).
Li ta bon pou anseyan an rasanble materyel sa yo
tou pou si gen timoun ki manke.

Etap 2 : Pase segman epizod Pwosesis pou
timoun yo wé model machin yo pral fé a, epi
konprann pwosesis y ap gen pou suiv pou fe I.

Etap 3 : Revize pwosesis la ak timoun yo. Asire
tout timoun gen materyel neseseé yo.

Etap 4 : Asiste timoun yo nan suiv etap yo pou fé
ti machin nan.

